
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মালিনী






সুপ্রিয়





   বন্ধু, জন্মেছে ধিক্কার।

মূঢ়তার দুর্ব্বিনয় নাহি সহে আর।

যাগযজ্ঞ ক্রিয়াকর্ম্ম ব্রত উপবাস

এই শুধু ধর্ম্ম বলে’ করিবে বিশ্বাস

নিঃসংশয়ে? বালিকারে দিয়া নির্ব্বাসনে

সেই ধর্ম্ম রক্ষা হবে? ভেবে দেখ মনে

মিথ্যারে সে সত্য বলি করেনি প্রচার,—

সেও বলে সত্য ধর্ম্ম, দয়া ধর্ম্ম তা'র,

সর্ব্বজীবে প্রেম;—সর্ব্বধর্ম্মে সেই সার,—

তা’র বেশি যাহা আছে, প্রমাণ কি তা'র!







ক্ষেমঙ্কর





স্থির হও ভাই। মূল ধর্ম্ম এক বটে,

বিভিন্ন আধার। জল এক, ভিন্ন তটে

ভিন্ন জলাশয়। আমরা যে সরােবরে

মিটাই পিপাসা পিতৃপিতামহ ধরে’

সেথা যদি অকস্মাৎ নবজলােচ্ছ্বাস

বন্যার মত আসে, ভেঙে করে নাশ

তটভূমি তার,—সে উচ্ছ্বাস হ'লে গত

বাঁধ-ভাঙা সরােবরে জলরাশি যত

